
aa zugeredt hat: wenn er 's wirkli hat, soll er doch nur net so verstoekt
sein, sondern soll 's rausgeb’n. Wia s’ alle zwoa gar net mit Reden aus-
lass'n habn, werd mittendrin der Xaverl fuachtig, haut an sein’ Hosensack
un schreit: ,Wenn die Rederei von den Geld wahr is, soll mir glei unsa
Herrgott von oben runter a Loch in 'n Hosensack einischlagn! — Die
Red” war kaum herausst, da thuat s an Rumpler in der Stuab’n un aus
der Herrgottsecken iber'm Tisch fallt ’s Kruzifix mit n geschnitzten Herr-
gott abi, so hart an 'n Xaver vorbei, dass es an seiner Taschen hingen
bleibt un sie halbet nunter reisst. — ,Siehgst es, Xaver®, sagt der Pfarrer,
wunser Herrgott macht selm an Zeugn; i bitt di, thua einbekennen.“ —
Aber nixn hat ’s g'nutzt: der Xaver is bei sein Liiugnen un Verschworn
blieben, un der arme angefiihrte Kamerad hat in allen Kummer versterh’n
miiss'n. Freili lang hat der Xaver aa koa Freud g'hat mit sein’ gstohlna
Geld, denn in gleichen Jahr is er gstorbn — in sein Bett hat mer iln
gfunden mit ganz schwarzen ('sicht, die Zung® herausser und an Hals
ganz umdraht — es wird ean scho wer g’holt hab'n, vor dem er nimmer
leugna ko. :

2. Des Teufels Sitz.

An gleichen Ort, wo dos von 'n Xaver passirt is, waren zwoa gottlose
Leut, a Mann un a Frau. So lang s’ verheirat gwen san un Haushalt
gfithrt ham, -hat koans an Armen a Stiickl Brot geb’n un arbeit’t ham &
aa net mehra wia andre Leut, iiherhaupts: von Gutthan war koa Red’ net.
Aba gnat ganga hats eana desz’wegen doch, un oft hat mer horn kionna,
wia & ihr Geld zihlt ham. Da is amal nach ‘n Aveliuten recht a armer
mithsamer Mensch an ihr'n Hiuosl vorbeiganga un is eam unwillkiirli der
Gedanken kommen, wia die Zwoa so schlecht san, wia koa Mensch sie
mag un doch ham sie ’s schén auf der Welt — wo denn da die G'rechtig-
keit is. — Da sieht er in’ Dammer auf'n grossen Holzstoss hinter 'n Haus,
wo ‘s Brennholz z'sammg’scheitelt is, Jemand sitzen, un wia er niher zu-
“schaugt, is s der Teufl; der sitzt un kringlt sein’ Kuhschwoaf un spitat
bei 'n Fenster uein so greulich vergniigt auf die drinna, wia a Katz, wann
s an fetten Vogel oder a Maus spannt. — Dem Mann hat ’s graust: er
hat oa Kreuz iiber ’s andre g'schlag’n un is schleuni abgschobn, aber
tausch’n hiitt’ er mit die Zwoa nimmer mogn; un seitdem kann ma ofters
die Red horn: ,,Bei dem X. (oder der X.) hat aa schon der Teufl auf
die Scheitl'n g'sessen.*

8. Spuk in Miihlfeld.

Vom Schloss Miihlfeld am Ammersee war scho von jeher die Red’,
dass 's net ganz richti dermit is, un a jeder Besitzer hat ’s aa g'wisst,
aber net gern viel Wort' drum gemacht. Jetz san zu'n vorigen Besitzer
amal a paar Herrn auns Miinka auf Besuch kemmen un tber Nacht blieb'n




